
ĆEŽKI CHLĚB (BYĆ)

a)  čěski chlěb, kiž je so we Łužicy zadomił
b)  něšto njeje jednory nadawk abo dóńt
c)  wulki chlěb, znajmjeńša dwajpuntowski

Prawa je wotmołwa b.

Ćežki chlěb je něšto, štož je tajke prawe wužadanje, štož njehodźi so tak jednorje zmištrować. Runje tak 
prajimy wo wosudźe, zo je na přikład chorosć abo zo su wobstejnosće ćežki chlěb.

Takle móžeš to tež prajić
wobćežny, napinacy, ćežki
twjerdy worjech być

Přikłady z rěčneho korpusa
Wotmołwich: „Haj, ale najprjedy dyrbju Duborčanskich přeswědčić, a to budźe ćežki chlěb.“  
(Křesćan Krawc, Wočakńmy nalěćo. Roman, Budyšin 1989)
Tohodla dyrbi so Bóh tež wo płaćizny starać, sej myslu. Wón ma ćežki chlěb z nami ludźimi, ja z nim 
njebych měnjeć chcył. (Jurij Krawža, Ikarus pod módrym njebjom: powědančka, Budyšin 1982)
Z wučerjom być bě druhdy dosć ćežki chlěb – wuknyć a wučić bu kredo jeje wosomlětneho wučerjenja. 
(Serbske Nowiny 2009, januar-měrc)


